
КОМИ РЕСПУБЛИКАСА ЮРАЛЫСЬЛӦН

ИНДӦД
“Коми Республикаса олӧмӧ пӧртысь власьт системаын органъясса юрнуӧдысьясӧс вежысьяслӧн чинъясӧ кандидатураяс сӧгласуйтан пӧрадок йылысь” Коми Республикаса Юралысьлӧн 

2015 во тӧвшӧр тӧлысь 29 лунся 9 №-а Индӧдӧ вежсьӧмъяс пыртӧм йылысь
Шуа:

1. Пыртны “Коми Республикаса олӧмӧ пӧртысь власьт системаын органъясса юрнуӧдысьясӧс вежысьяслӧн чинъясӧ кандидатураяс сӧгласуйтан пӧрадок йылысь” Коми Республикаса Юралысьлӧн 2015 во тӧвшӧр тӧлысь 29 лунся 9 №-а Индӧдӧ татшӧм вежсьӧм:

Коми Республикаса олӧмӧ пӧртысь власьт системаын органъясса юрнуӧдысьясӧс вежысьяслӧн чинъясӧ кандидатураяс сӧгласуйтан пӧрадок, мый вынсьӧдӧма Индӧдӧн (1 №-а содтӧд), гижны содтӧд серти.
2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь                                                          С. Гапликов                                     
Сыктывкар

2017 вося моз тӧлысь 1 лун

69 №
Коми Республикаса Юралысьлӧн

2017 во моз 1 лунся 69 №-а Индӧд дорӧ

СОДТӦД
“ВЫНСЬӦДӦМА
Коми Республикаса Юралысьлӧн

2015 во тӧвшӧр тӧлысь 29 лунся 9 №-а Индӧдӧн

 (1 №-а содтӧд)
Коми Республикаса олӧмӧ пӧртысь власьт системаын органъясса юрнуӧдысьясӧс вежысьяслӧн чинъясӧ кандидатураяс сӧгласуйтан ПӦРАДОК
1.  Коми Республикаса олӧмӧ пӧртысь власьт системаын органъясса юрнуӧдысьясӧс вежысьяслӧн чинъясӧ кандидатураяс сӧгласуйтан тайӧ пӧрадоксӧ лӧсьӧдӧма ӧтувъя кадрӧвӧй политика могмӧдӧм да “Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” Коми Республикаса Оланпас збыльмӧдӧм могысь.

2. Пӧрадокӧн ладмӧдӧны Коми Республикаса Юралысьӧн сӧгласуйтан юалӧмъяс татшӧм чинъясӧ кандидатураяс серти:
   а) Коми Республикаса Юралысьлӧн Администрацияса Юрнуӧдысьӧс вежысьяс;
   б) Россия Федерацияса Президент бердын Коми Республикаӧс пыр петкӧдлысьӧс вежысьяс, Россия Федерацияса Рытыв-Войвыв дінмуын Коми Республикаӧс петкӧдлысьӧс вежысьяс;

в) Коми Республикаса олӧмӧ пӧртысь власьт мукӧд органса юрнуӧдысьясӧс вежысьяс;

г) Коми Республикаса канму органъясса, кодъясӧс котыртіс Коми Республикаса Юралысь, юрнуӧдысьясӧс вежысьяс.
3. Коми Республикаса олӧмӧ пӧртысь власьт системаын органса юрнуӧдысьӧс вежысьлӧн чинӧ индӧм йылысь юалӧм видлалӧм могысь, кутшӧмӧс индӧма тайӧ Пӧрадокса 2 пунктын, Коми Республикаса олӧмӧ пӧртысь власьт системаын лӧсялана органса юрнуӧдысь сетӧ татшӧм документъяс:
1) Коми Республикаса олӧмӧ пӧртысь власьт  системаын органса юрнуӧдысь ним вылӧ чинӧ индӧм йылысь кандидатлӧн шыӧдчӧм;

2) кандидатӧн ас киӧн гижӧм да кырымалӧм анкета Россия Федерацияса Веськӧдлан котырлӧн 2005 во ода-кора тӧлысь 26 лунся 667-р №-а  тшӧктӧмӧн вынсьӧдӧм форма серти;

3) паспорт копия;
4) документ копияяс, кутшӧмъяс эскӧдӧны уджсикас серти велӧдчӧмсӧ, а сідзжӧ учёнӧй степеньсӧ да (либӧ) учёнӧй ним сетӧмсӧ (эм кӧ);
5) удж небӧглысь копия да (либӧ) кандидатлысь уджалӧмсӧ (служитӧмсӧ) эскӧдысь мукӧд документ;

6) воинскӧй  учёт документъяслысь копияяс (военнообязаннӧйяслы да призыв серти военнӧй служба вылӧ босьтан йӧзӧс);

7) Коми Республикаса олӧмӧ пӧртысь власьт системаын органса юрнуӧдысьлӧн кандидатӧс чинӧ индӧм йылысь вӧзйӧм (водзӧ – вӧзйӧм);

8)  кандидатлӧн,  сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс “Чӧжӧс, рӧскод йылысь, эмбур да эмбур сяма кӧсйысьӧмъяс йылысь справка форма вынсьӧдӧм да Россия Федерацияса Президентлӧн ӧткымын актӧ вежсьӧмъяс пыртӧм йылысь” Россия Федерацияса Президентлӧн 2014 во лӧддза-номъя тӧлысь 23 лунся 460 №-а Индӧдӧн вынсьӧдӧм справка форма серти “Гражданаӧн, кодъяс кӧсйӧны уджавны Коми Республикаса канму гражданскӧй службаса чинъясын, да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм йылысь” Коми Республикаса Юралысьлӧн 2009 во моз тӧлысь 24 лунся 98 №-а Индӧдӧн индӧм кадколастъясӧ;

9) урчитӧм формаа медицина боксянь кывкӧртӧд сы йылысь, мый кандидатлӧн абу висьӧм, мый оз лэдз пырны Коми Республикаса канму гражданскӧй службаӧ либӧ сэні уджавны;

10) Коми Республикаса олӧмӧ пӧртысь власьт системаын органса юрнуӧдысьӧс вежысьлӧн чин серти чина уджаланарт;
11) “Ӧтуввез” юӧртан да телекоммуникация везйын сайтъяслӧн инпасъяс да (либӧ) сайтъяслӧн лист бокъяс йылысь тӧдмӧгъяс, кытчӧ кандидат йӧзӧдіс ставлы восьса юӧр, а сідзжӧ сійӧс стӧча идентифицируйтны позянлун сетысь мыччӧдъяс Россия Федерацияса Веськӧдлан котырлӧн 2016 во ӧшым тӧлысь 28 лунся 2867-р №-а тшӧктӧмӧн вынсьӧдӧм форма серти;

12) кандидатлӧн мыждӧм (мыждытӧм) йылысь да (либӧ) мыж вӧчӧмын мыждӧм либӧ мыж вӧчӧмын мыждӧмсӧ дугӧдӧм йылысь справка (справка сетан лунсянь кольӧм кадколастыс оз вермы лоны квайт тӧлысьысь дырджык).
4. Документъяссӧ, кутшӧмъясӧс урчитӧма тайӧ Пӧрадоклӧн 3 пунктын тайӧ Пӧрадоклӧн 2 пунктын индӧм чинъясӧ индӧм йылысь юалӧм видлалӧм могысь, сетӧны Коми Республикаса Юралысьлӧн Администрацияӧ (водзӧ – Администрация).
5. Администрация тайӧ Пӧрадоклӧн 3 пунктын индӧм документъяс сетан лунсянь вит уджалан лун чӧжӧн прӧверитӧ кандидатӧн сетӧм тӧдмӧгъяссӧ, сы лыдын канму органъясӧ лӧсялана запросъяс ыстӧмӧн, а сідзжӧ прӧверитӧ кандидатлысь квалификация боксянь корӧмъяслы лӧсялӧмсӧ, кутшӧмъяс колӧны лӧсялана чинын уджалігӧн. Прӧверкасӧ нуӧдӧны тайӧ Пӧрадоклӧн 3 пунктын индӧм документъяс сетан лунсянь нёль тӧлысьысь оз дырджык кадколастӧ.
6.  Прӧверка помалан (сы лыдын ыстӧм запросъяс вылӧ вочакывъяс воан)  лунсянь 3 уджалан лун чӧжӧн Администрация дасьтӧ индӧм чинӧ индыны позянлун йылысь кывкӧртӧд (водзӧ – Администрациялӧн кывкӧртӧд) да ыстӧ сійӧс тайӧ Пӧрадоклӧн 3 пунктса 1, 2, 7 пунктувъясын индӧм документъяс содтӧмӧн:
а) тайӧ  Пӧрадоклӧн 2 пунктса “а”, “б”, “г” пунктувъясӧн урчитӧм чинъяс серти – Коми Республикаса Юралысьлӧн Администрацияса Юрнуӧдысьлы видлалӧм вылӧ;

б) тайӧ Пӧрадоклӧн 2 пунктса “в” пунктулӧн урчитӧм чинъяс серти – Коми Республикаса Веськӧдлан котырӧн Юрнуӧдысьлы, а кор сійӧ абу – сылысь кывкутана могъяссӧ олӧмӧ пӧртысь мортлы видлалӧм вылӧ (водзӧ – Коми Республикаса Веськӧдлан котырӧн Юрнуӧдысь).
7. Коми Республикаса Юралысьлӧн Администрацияса Юрнуӧдысь Администрациялысь кывкӧртӧд да тайӧ Пӧрадоклӧн 3 пунктса 1, 2, 7 пунктувъясын индӧм документъяс босьтан лунсянь 5 уджалан лун чӧжӧн оформитӧ чинӧ кандидат серти ассьыс помшуӧмсӧ вӧзйӧм вылӧ пуктӧм визаӧн да ыстӧ сійӧс Администрациялысь кывкӧртӧд да Пӧрадоклӧн 3 пунктса 1, 2, 7 пунктувъясын индӧм документъяс содтӧмӧн Коми Республикаса Юралысьлы видлалӧм вылӧ.

8. Коми Республикаса Веськӧдлан котырӧн Юрнуӧдысь Администрацияысь кывкӧртӧд да тайӧ Пӧрадоклӧн 3 пунктса 1, 2, 7 пунктувъясын индӧм документъяс босьтан лунсянь 5 уджалан лун чӧжӧн оформитӧ чинӧ кандидат серти ассьыс помшуӧмсӧ вӧзйӧм вылӧ пуктӧм визаӧн да ыстӧ сійӧс Администрациялысь кывкӧртӧд да тайӧ Пӧрадоклӧн 3 пунктса 1, 2, 7 пунктувъясын индӧм документъяс содтӧмӧн Коми Республикаса Юралысьлӧн Администрацияса Юрнуӧдысьлы.
9. Коми Республикаса Юралысьлӧн Администрацияса Юрнуӧдысь тайӧ Пӧрадоклӧн 8 пунктӧн урчитӧм документъяс босьтан лунсянь 5 уджалан лун чӧжӧн ыстӧ найӧс  Коми Республикаса Юралысьлы видлалӧм вылӧ.
10. Коми Республикаса Юралысь видлалӧ сетӧм документъяссӧ, оформитӧ тайӧ Пӧрадоклӧн 2 пунктын индӧм чинӧ кандидат серти ассьыс помшуӧмсӧ вӧзйӧм вылӧ пуктӧм визаӧн да ыстӧ найӧс Коми Республикаса Юралысьлӧн Администрацияса Юрнуӧдысьлы.
Коми Республикаса Юралысьлӧн Администрацияса Юрнуӧдысь Коми Республикаса Юралысьлӧн визаӧн документъяс босьтан лунсянь 3 уджалан лун чӧжӧн ыстӧ найӧс Администрацияса канму гражданскӧй службаӧн веськӧдланінӧ (водзӧ – Веськӧдланін).

Веськӧдланін Коми Республикаса Юралысьлӧн визаӧн документъяс босьтан лунсянь кык уджалан лун чӧжӧн ыстӧ тайӧ документъяссӧ тайӧ Пӧрадоклӧн 3 пунктса медводдза абзацын индӧм Коми Республикаса олӧмӧ пӧртысь власьт системаын лӧсялана органса юрнуӧдысьлы. 
11. Тайӧ Пӧрадоклӧн 2 пунктын индӧм Коми Республикаса олӧмӧ пӧртысь власьт системаын органса юрнуӧдысьӧс вежысьлӧн чинӧ индӧны Коми Республикаса олӧмӧ пӧртысь власьт системаын лӧсялана органса юрнуӧдысьлӧн уджмогъяс збыльмӧдан кадколастысь оз дырджык кадколаст вылӧ.
12. Коми Республикаса олӧмӧ пӧртысь власьт системаын органса юрнуӧдысь тайӧ Пӧрадоклӧн 2 пунктса “б” - “г” пунктувъясӧн урчитӧм чинъяс серти Коми Республикаса олӧмӧ пӧртысь власьт системаын органса юрнуӧдысьӧс вежысьлӧн чинысь мездӧм йылысь акт лэдзан лунсянь кык уджалан лун чӧжӧн ыстӧ Администрацияӧ лӧсялана уведомление.”.

